
Autor und Illustratorin
·•·•·•·•·•·

Michl Ehbauer
Der gebürtige Oberpfälzer (*1899 in Amberg, † 1964 in München) Michl, eigentlich

Michael, Ehbauer kam als Jugendlicher nach München, wo er nach dem Ersten
Weltkrieg Eisenbahn-Beamter und Inspektor wurde. Im Laufe der Jahre machte er sich

als Mundart-Dichter, Redner und Komiker einen Namen und arbeitete u.a. mit Karl
Valentin und Weiß Ferdl zusam men. Die „Baierische Welt gschicht“ gilt als sein

Hauptwerk, welches sein Sohn Michael Ehbauer mit dem „Letzten Trumm“ vollendete.

Heidi Eichner
Jahrgang 1975, lebt mit mit ihrem Mann und ihrer Tochter in Landshut. Seit 2002

ist sie selbständige Grafikerin und Illustratorin. Derzeit layoutet sie u.a. das Magazin
„Bussi Bär“.  Mit ihren charmanten Illustrationen hat sie bereits dem Märchen um

die Landshuter Hochzeit „G’heirat werd, hams‘ gsagt“ sowie den „Schönsten Grimms
Märchen auf Bairisch“ von Toni Lauerer Leben eingehaucht und ist außerdem Mit-

Autorin des Buches „Die schönsten Wirtshäuser in Landshut und Umgebung“. Danken
möchte sie ihrem Mann Oliver, Tochter Marina, Schwester Elfi und ihren Eltern.

1. Die Allerweltserschaffung
oder Wia d’ Welt auf d’ Welt kemma is

·•·•·•·•·•·

Im Anfang – sagt die Schrift – war nix!
Und über a Weil – war wieder nix.
Und erst a paar Tag später dann,
Da war erst recht nix, wo mir san.
Da hat sich unser Herrgott denkt:
Ja Himmiherrschaftsfirmament!
Zwoa Frauentürm und Hollerbüx!
Dees Nix da umanand is nix!
Da muaß was her – dees siehch i scho’
Und is’a a Welt – liegt aa nix dro’.
So aber derfs net weiter bleibn.
Da taat ma ja Zwoatausend schreibn 
Und über mi da werad glacht,
Weils hoaßt, i hätt nix zsamma bracht.
Und bleib i gar alloa’ für mi,
Stellt mir koa Mensch a Kircha hi’.
Es is scho’ so – i muaß ebbs to’,
Morgn fruah glei fang i’s Werkeln o’!
Z’erscht wird amal a bissel gschlafa
Und nachher wird de Welt erschaffa!
Er stellt an Wecker auf halb drei
Und zwengs der bessern Scheberei
Hat er an Teller unterglegt,
Damit er richti läut und weckt.
Ihr derfts net fragen: Wo hat denn Er
Den Wecker und den Teller her?
Und ’s Nachtkastl, auf dem dees steht?
Es paßt halt grad so in mei’ Red.

